
Rashtriya Jagaranam

ராஷ்ட்ரிய ஜாக³ரணம்

(கீ³திகா) (பு⁴ஜங்க³ப்ரயாதம்)
அயே பா⁴ரதீயா: ! யதத்⁴வம் யதத்⁴வம்

ஸுக²ம் ஶாந்திமிஷ்டா லப⁴த்⁴வம் லப⁴த்⁴வம் ।
ஸுக²ம் து:³க²ஜாதம் ஸஹத்⁴வம் ஸஹத்⁴வம்

விகாஸம் ப்ரமோத³ம் ப⁴ஜத்⁴வம் ப⁴ஜத்⁴வம் ॥ 1

இயம் க்ராந்திரிஷ்டா ஸமே பா⁴ரதேऽபி
ப்ரசாரம் ப்ரஸாரம் ப⁴ஜேல்லோகஹேதோ ।

யுவா பா³லகோ பா³லிகா வ்ரு’த்³த⁴வர்யோ
த³த³த்வாத்மயோக³ம் ஸதா³ தே³ஶஹேதோ:॥ 2

ஸதா³ஸம்விதா⁴நஸ்ய ரக்ஷாபரா:ஸ்யு:
ஸ்வதே³ஶாபி⁴மாநம் ஜநே ஜாக்³ரு’யாச்ச ।

ஜநே வர்த⁴தாமாத³ரோ ராஷ்ட்ரகேதௌ
நரோ மோத³மாலா வஹேத்³ ராஷ்ட்ரகீ³தௌ ॥ 3

ஸதா³ தே³ஶரக்ஷா,ஸதா³ऽऽத³ர்ஶ-ரக்ஷா
ஸதை³வோச்ச-பா⁴வாஶ்ரயா வ்ரு’த்திரிஷ்டா ।

விகாஸ: ப்ரகாஶோ ப⁴வேத்³ க்³ராம-மத்⁴யே
ஜ்வலேஜ்ஜ்ஞாந ஜ்யோதி:ஸமேஷா மந:ஸு ॥ 4

ப⁴வேத்³ தே³ஶகார்யே ஸதா³ சித்த-யோக³ம்
ஸ்வதே³ஶோந்நதௌ ஸ்யாத் ஸதே³வாநுராக:³ ।

விகாஸஸ்ய கார்ய மநோயோஜநம் ஸ்யாத்³
த³ரித்³ராதுராணாம் ஹிதம் ப்ரேப்ஸிதம் ஸ்யாத் ॥ 5

ப்ரபு⁴த்வம் ஸ்வதே³ஶஸ்ய லக்ஷ்யம் ஸதா³ஸ்யாத்³
ப⁴வேதே³கதா ராஷ்ட்ரவ்ரு’த்³த்⁴யே ஜநேஷு ।

அஜஸ்ரம் வஹேத் ஸ்வாபி⁴மாநஸ்ய தா⁴ரா
ஸதா³ ப்ரேரிதா ஸ்யுர்ஜநா: தே³ஶப⁴க்த்யா ॥ 6

ஜநே ஜாக்³ரு’யாத்³ ப்⁴ராத்ரு’பா⁴வோ ப⁴வாய

ராஷ்ட்ரிய ஜாக³ரணம்

ஸமத்வஸ்ய பா⁴வோத³யம் ஸ்யாத் ஸுகா²ய ।
ந த⁴ர்மோ ந பா⁴ஷா ந தே³ஶம் ப்ரதே³ஶோ

ப⁴வேத்³ பே⁴த³காரீ, ந ச க்ஷோப⁴காரீ ॥ 7

யதை²வாத்³ரு’தா ஸ்யுர்நரா: லோகமத்⁴யே
ததா² யோஷிதாமாத³ரம் ஸ்யாத³ஜஸ்ரம் ।

ந யாநே, ந பாநே, விவாஹேऽந்யதா³ ச
ஸ்த்ரியா ஆத³ரே ந்யூநதா லக்ஷிதா ஸ்யாத் ॥ 8

யதா²ஸம்ஸ்க்ரு’திர்பா⁴ரதீயா: ப்ரதே²த
யதா² கௌ³ரவம் பா⁴ரதீயம் தநோது ।

விஹாய ஸ்வகம் க்ஷுத்³ரபா⁴வ: ஶ்ரமேண
மஹத்த்வம் ப்ரஸார்யம் பு⁴வ ஸம்ஸ்க்ரு’தேஶ்ச ॥ 9

ந தை³ந்யஸ்ய பா⁴வோத³ய ஸ்யாஜ்ஜநேஷு
க்ஷுதா⁴-ஹீந-பா⁴வாவலிஶ்ச ப்ரஸர்பேத் ।

விலாபம் க்வசிந்ந ஶ்ருதம் ஸ்யாஜ்ஜநாநாம்
நிவாஸாஶ்ரயோ வ்ரு’த்தி-லாபா⁴ர்த²மேவ ॥ 10

விபத்தி:ஸ்வதே³ஶே யதை³வாऽऽபதேத்து
யதா³ऽऽஹ்வாநலேஶோऽபி ரக்ஷார்த²ம்மாயாத் ।

ததா³ஸங்க³தை:ஸர்வமேவாவமத்ய
நரைர்பா⁴ரதீயை:ஸதா³ பா⁴வ்யமேவ ॥ 11

த³யா-பா⁴வ-வ்ரு’த்³தி⁴ஜநே ஜீவ-ஜாதே
க³வாதே³ர்விவ்ரு’த்³தி⁴ பஶூநாம் ஸுரக்ஷா ।

நதீ³நாம் ஹ்ரதா³நாம் வநாநாம் நகா³நாம்
ஸுரக்ஷா க்ரு’தா:ஸ்யாத் பதா²மாபணாநாம் ॥ 12

விகாஸம் வ்ரஜேத்³ பா⁴வநா தே³ஶப⁴க்தே
நராணாம் ஹிதாயேஹிதம் ஸ்யாத³ஜஸ்ரம் ।

ஸுதா⁴ரே ருசிர்ஜ்ஞாநவ்ரு’த்³தௌ⁴ ப்ரவ்ரு’த்தி:
ப⁴வேத்³ த்³ரு’ஷ்டிகோணஶ்ச விஜ்ஞாநமூலம் ॥ 13

ந ஹிம்ஸாஶ்ரயா வ்ரு’த்திரிஷ்டா ஜநேஷு
ப⁴வேத் ஸ்நேஹ-பா⁴வோத³யம் ஸௌக்²யகாரீ ।

ஸதா³ஸம்பதோ³ ரக்ஷிதா ஸ்யுர்ஜநாநாம்
ஸமாஜாஶ்ரயா வா நரைராஶ்ரிதா வா ॥ 14

ததா²ஸ்யாத்³ விகாஸோ யதா²லக்ஷ்யபூர்தி

ப⁴வேத்³ ராஷ்ட்ரகார்யே, ந ரோத: ⁴ க்வசித் ஸ்யாத் ।
ஸமஷ்டேஶ்ச வ்யஷ்டேர்ஹிதம் ஸ்யாத் ஸமாநம்

ஸதோ³த்கர்ஷகாரீ விகாஸம் ஶ்ரிய:ஸ்யாத் ॥ 15

ப⁴வேத்³ ராஷ்ட்ரவ்ரு’த்³தி⁴ர்ஜநாநாம் ஸம்ரு’த்³தி⁴ம்
ஸுக²ம் ஶாந்திரிஷ்டா ஸதை³வ ப்ரதே²த ।

ஸதா³ஸ்யாச்ச யூநாம் ஸுத்³ரு’ஷ்டி: ப்ரகர்ஷே
கு³ணோச்ச்²ராயகார்யே ஸமஷ்டேர்ஹிதாய ॥ 16

யதா²ऽऽலஸ்யலேஶோ ந வ்யாகா⁴தகாரீ
ப⁴வேத் தாத்³ரு’ஶோ மார்க³ ஏவாவலம்ப்³ய ।

க்ரியாஶீலகத்வம் மஹத்த்வாபி⁴தா⁴நம்
க்ரியாரோத⁴ ஏவாத்மகா⁴தாபி⁴தே⁴ய:॥ 17

ப்ரவ்ரு’த்திர்நராணாம் ப⁴வேத்³ ராஷ்ட்ரகார்யே
ருசி:ஸ்யாஜ்ஜநாநாம் ஸுதா⁴ரே விகாஸே ।

ஜநைராஶ்ரிதம் ஸ்யாத்து மார்க³ம் ப்ரஶஸ்தம்
ஸுகோ²த³கம் ஏவாஸ்து ஸர்வோ விதி⁴ஶ்ச ॥ 18

ஸ்வதே³ஶே ரதி:ஸம்ஸ்க்ரு’தௌ ஸம்ஸ்க்ரு’தத்வம்
ஸதா³ஸ்வாபி⁴மாநம் மஹத்த்வம் ப்ரக்ரு’ஷ்டம் ।

ஸதா³ऽஶாஶ்ரயத்வம் நிராஶாக்ஷயஶ்ச
கு³ணோத்கர்ஷஹதோர்முதா³ऽऽதே⁴யமேவ ॥ 19

ஸ்வதே³ஶஸ்ய மாஹாத்ம்யமிஷ்டம் ப⁴வேச்சேத்
ஸ்வதே³ஹஸ்ய த்யாகோ³ வரம் தே³ஶஹேதோ: ।

ஸ்வதே³ஶாஶ்ரயா ஶ்ரீர்ந்ரு’ணாம் ஜீவநம் ச
ஸ்வதே³ஶே ஸம்ரு’த்³தே⁴ ஸுக²ம் ஸர்வமேவ ॥ 20

